
Annotatsiya. Ushbu maqolada ta’lim sohasida generativ sun’iy intellekt va katta til 

modellarining oʻquv jarayonida qoʻllanilishi koʻrib chiqiladi. Bunda katta til modellaridan 

foydalanishning oʻsib borayotgan tendentsiyasiga alohida e’tibor qaratilgan. Katta til modellari 

foydalanuvchilarning soʻrovlarini chuqur oʻrganish (deep leraning) orqali aniq tushunish va 

moslashtirilgan javoblarni taqdim etish orqali aqlli ta’lim tizimlarida hal qiluvchi rol oʻynaydi. 

Keys tadqiqotlar tabiiy tilni qayta ishlash usullari va mantiqiy tahlil mexanizmlarining namunali 

qoʻllanilishini namoyish etadi, biroq real vaqt rejimida ishlov berish va maxfiylik bilan bogʻliq 

muammolarga duch keladi. Maqolaning ikkinchi qismida multimodal ta’lim tizimi integratsiyasiga 

asoslangan generativ su’iy intellekt va katta til modellarining ta’limda qoʻllashning samarasi haqida 

soʻz boradi. Shu bilan birga multimodal ta’lim tizimlari bilan bogʻliq boʻlgan texnik cheklovlar va 

muammolarga alohida e’tibor qaratigan.  

Shuningdek, maqolada kelajakdagi oʻzgarishlarga oid tushunchalar taqdim etilib, ta’lim 

sohasidagi texnik asoslar va potensial foydalar boʻyicha tadqiqotlarni yoritadi hamda axloqiy va 

maxfiylik bilan bogʻliq muammolarga urg‘u beradi. 

Kalit soʻzlar. Katta til modellari (LLM – Large Language Models) Generative sun’iy 

intellekt, ta’lim texnologiyasi, ta’limning intellektual tizimlari, multimodal ta’lim. 

 

Аннотация. В данной статье рассматривается применение генеративного 

искусственного интеллекта и больших языковых моделей (БЯМ) в сфере образования. 

Особое внимание уделено растущей тенденции использования БЯМ в учебном процессе. 

Большие языковые модели играют ключевую роль в интеллектуальных образовательных 

системах, обеспечивая точное понимание пользовательских запросов посредством 

глубинного обучения (deep learning) и предоставляя адаптированные ответы. Кейс-

исследования демонстрируют примерное применение методов обработки естественного 

языка и механизмов логического анализа, однако при этом возникают проблемы, связанные с 

обработкой данных в режиме реального времени и обеспечением конфиденциальности. Во 

второй части статьи обсуждается эффективность использования генеративного 

искусственного интеллекта и БЯМ в образовании на основе интеграции мультимодальных 

образовательных систем. Также подчёркиваются технические ограничения и проблемы, 

связанные с мультимодальными системами обучения. В статье представлены представления 

о будущих изменениях, освещаются исследования, касающиеся технических основ и 

потенциальных преимуществ в сфере образования, а также акцентируется внимание на 

этических и конфиденциальных аспектах. 

Ключевые слова. Большие языковые модели (БЯМ), генеративный искусственный 

интеллект, образовательные технологии, интеллектуальные системы обучения, 

мультимодальное обучение. 

 

Annotation. This article explores the application of generative artificial intelligence (AI) and 

large language models (LLMs) in the field of education. Particular attention is given to the growing 

trend of utilizing LLMs in the learning process. Large language models play a pivotal role in 

intelligent educational systems by accurately understanding user queries through deep learning and 

providing tailored responses. Case studies illustrate exemplary applications of natural language 

processing methods and logical analysis mechanisms. However, challenges arise in terms of real-

time data processing and maintaining data privacy. The second part of the article discusses the 

effectiveness of integrating generative AI and LLMs into education through multimodal learning 

systems. The article also highlights technical limitations and challenges associated with multimodal 

educational systems. Furthermore, it presents insights into anticipated future developments, outlines 

research on the technological foundations and potential benefits in education, and emphasizes 

ethical and privacy-related concerns. 

Key words. Large language models (LLM), generative artificial intelligence, educational 

technologies, intelligent learning systems, multimodal learning. 

 

Kirish 

 

Yaqin yillarda sun’iy intellekt texnologiyalarining jadal sur’atlar bilan rivojlanishi katta til 

modellarining ta’lim sohalarida qoʻllash akademik jihatdan diqqat markazda turgan masalalardan 

biri boʻlib qolmoqda. Ushbu texnologiyaning paydo boʻlishi misli koʻrilmagan ta’lim 

imkoniyatlarini ochish bilan birga bir qator potensial muammolarni olib kelishi mumkin.  

 Avvalamvor, katta til modeli nima degan savolga javob beraylik. 

Katta til modellari (LLM – Large Language Models) – bu sun’iy intellekt algoritmining bir 

turi boʻlib, u yangi kontentni tushunish, umumlashtirish, generatsiyalash va bashorat qilish, chuqur 

oʻrganish (deep learning) texnikasi va katta hajmdagi ma’lumotar toʻplamidan foydalanadi.  

Katta til modellari tarmoq-transformerlari deb ataluvchi chuqur oʻrganish arxitekturasi sinfini 

ma’lum darajada namoyon etadi. Model-transformer – bu ma’lumotlardagi ketma-ket 

munosabatlarni kuzatish orqali kontent va uning mazmunini oʻrganadigan neyron tarmoq 

hisoblanadi.  

Transformerlar qatlamlar deb ataladigan bir nechta bloklardan iborat. Yanada chuqurroq 

boʻlgan transformerlar va yanada kuchliroq boʻlgan til modellarini yaratish uchun qatlamlarni 

ustma-ust qoʻyish mumkin.  

 
1-rasm. Transformer modeli ishlash prinsipi. 

Promt 

Transformer model 

Kontent generatsiyasi 

Xulosa  

Tarjima  

Tasniflash  

Chat-botlar 

2-rasm. Encoder va Decoder til modellarining tuzilishi 

Katta til modellari qanday ishlaydi? U koʻp miqdordagi tarjima qilingan matnlarni oʻrganadi 

va soʻzlar oʻrtasidagi bogʻliqlikni tushunishga harakat qiladi. Uning asosiy tamoyillari:  

1. Encoder-decoder arxitekturasi – ushbu yondashuvda tarjima qilinadigan matn avval 

kodlanadi (encoder), soʻngra chiqarish qismi (decoder) uni boshqa tilda qayta yaratadi. 

2. E’tibor mexanizmi (attention mechanism) – ushbu yondashuv tarjima jarayonida har bir 

soʻzning ahamiyatini hisobga olib, tarjimaning aniqligini oshiradi. 

3. Transformer modellar – „transformer“ modeli e’tibor mexanizmi asosida ishlab chiqilgan 

boʻlib, hozirgi kunda Google Translate, DeepL kabi ilg'or tarjima tizimlarida, Gemini, Claude, 

GPT seriyalarida qoʻllanilmoqda. 

Ta’limda katta til modellarining integratsiyasini oʻrganish orqali biz quyidagi asosiy 

masalalarga e’tibor qaratamiz: Katta til modellari ta’lim texnologiyalari manzarasini qanday 

oʻzgartirmoqda? Katta til modellarining integratsiyasi talabalarning oʻrganish natijalarini samarali 

ravishda oshirishi mumkinmi? Katta til modellarini oʻrganish mobaynida yuzaga kelishi mumkin 

boʻlgan muammolarni qanday hal qilish mumkin?[1]  

Generativ sun’iy intellekt soʻnggi yillarda sun’iy intellekt sohasida rivojlanayotgan 

texnologiya sifatida ta’lim sohasida keng tarqalmoqda. Ushbu texnologiyaning asosiy xususiyati 

shundaki, uning ta’lim beruvchilar va ta’lim oluvchilarga yangi ta’lim paradigmasini taqdim etish 

orqali matnni avtonom tarzda yaratish, tilni tushunish va oʻzaro aloqada boʻlish qobiliyatidan iborat 

[2]. 

Katta til modellarining ta’lim jarayonida qoʻllashning zamonaviy ilovalari izohi:  

Mashhur til modellari – GPT OpenAI (GPT-3.5 va GPT-4o), PaLM va Google (Bard) dan 

Gemini, Microsoftdan Copilot va boshqalar. 

GigaChat – Rossiya muqobili. 100 dan ortiq tillarni qo‘llab-quvvatlaydi, lekin asosan ingliz va rus 

tillariga e’tibor qaratadi. Javobning aniqligi vazifaning murakkabligiga va foydalanuvchi soʻrovlarining 

(promptlarga) sifatiga bogʻliq. GigaChat – maqola yoza oladigan va rasmlar yarata oladigan generativ 

neyrotarmoq.  

Ta’lim texnologiyalari tadqiqotchilari ta’limni moslashlashtirish va oʻqitish samaradorligini 

oshirish uchun generativ sun’iy intellektni maktablar, onlayn ta’lim platformalari va repetitorlik 

tizimlariga integratsiya qilish imkoniyatlarini faol oʻrganmoqda.  

Encoder 

Decoder 

Chiqish ehtimoli 

Kirish  Chiqish  

(o‘ngga siljish) 

EvindenceB va Inria Flowers hamkorligi. Katta til modellari intellektual repetitorlik 

tizimlariga (Intelligent Tutoring Systems) integratsiya qilinishini chuqur oʻrganish, EvidenceB [3] 

va Inria Flowers [4] o‘rtasidagi hamkorlik loyihasi orqali texnik tafsilotlarni tahlil qilishni oʻz 

ichiga oladi. Texnologik innovatsiyalarga asoslangan ushbu loyiha, matematika va fanlar boʻyicha 

talabalarning oʻquv natijalarini yaxshilashga qaratilgan. 

EvidenceB kompaniyasi yangi avlod adaptiv oʻquv platformasini – sun’iy intellekt va 

kognitiv fan sohasidagi soʻnggi tadqiqotlarga asoslangan “sun’iy intellektga asoslangan ta’lim 

platformasi”ni ishlab chiqdi. Ushbu platforma SaaS rejimidagi barcha turdagi oʻquv kontentini 

(maktab, oliy ta’lim yoki kasb-hunar ta’limi) qoʻllab quvvatlaydi:  

Ta’lim infratuzilmalariga katta til modellarini kiritish koʻp qirrali vazifa boʻlib, texnik 

murakkablikni, maxfiylik va axloq qoidalarini oʻz ichiga oladi. Bunday ilgʻor sun’iy intellekt 

tizimlarini ta’lim muhitiga integratsiya qilish puxta rejalashtirishni, mustahkam, ishonchli 

infratuzilma va axloqiy oqibatlarni chuqur tushunishni talab qiladi.  

Joriylanishdagi murakkabliklar: 

 Mavjud tizimlar bilan integratsiya: katta til modellarini hozirgi ta’lim tuzilmalariga 

kiritish texnik jihatdan qiyin boʻlishi mumkin. Maktablar va universitetlar katta til modelining 

mavjud dasturiy ta’minot va apparat tizimlari bilan mosligini ta’minlashi kerak, bu esa katta 

yangilanishlar yoki tuzatishlarni talab qilishi mumkin. 

 Koʻnikmalardagi boʻshliqlar: Koʻpincha, muhim koʻnikma boʻshliqlari mavjud boʻlib, 

ularni bartaraf etish zarur. Chunki oʻqituvchilar va axborot texnologiyalari mutaxassislari LLM 

texnologiyalaridan samarali foydalanish va ularni qoʻllab-quvvatlash uchun qoʻshimcha oʻqitishga 

muhtoj boʻlishi mumkin. 

 Moliyaviy oqibatlar: Ta’lim sohasida katta til modellari (LLM) joriy etilishining 

moliyaviy tomoni sezilarli boʻlishi mumkin. Bu nafaqat texnologiyaning oʻz narxini, balki uning 

doimiy xizmat koʻrsatish, yangilash va oʻqitish bilan bogʻliq xarajatlarini ham oʻz ichiga oladi.  

Maxfiylik va axloqiy mulohazalar: 

 Ma’lumotlar maxfiyligi: Katta til modellari ulkan hajmdagi ma’lumotlarga kirishni talab 

qiladi, bu esa talabalar ma’lumotlarining maxfiyligi boʻyicha xavotirlarni keltirib chiqaradi. Ta’lim 

muassasalari maxfiy va shaxsiy ma’lumotlarni himoya qilish uchun qat’iy ma’lumotlar xavfsizligi 

choralarini joriy etishi lozim. 

 Sun’iy intellektning axloqiy qoʻllanilishi: Ta’limda sun’iy intellektdan axloqiy 

foydalanish faqatgina maxfiylik masalalari bilan cheklanmaydi. Mazkur texnologiya ta’limning 

asosiy insoniy jihatlarini oʻrnini almashtirmagan holda oʻquv natijalarini yaxshilashga xizmat 

qilishi kerak. 

Katta til modellarini ta’limdagi kelajagi. Katta til modellari rivojlanishda davom etar ekan, 

ularning imkoniyatlari va ta’lim muhitlariga integratsiya darajasi kengayib bormoqda. Bir qator 

yangi funksiyalar va takomillashtirilgan metodlar allaqachon ufqda koʻrinmoqda. Ular doimiy 

tadqiqotlar va ishlanmalar bilan qoʻllab-quvvatlanib, LLMning ta’limdagi samaradorligi va 

qoʻllanilish darajasini oshirishga qaratilgan. 

Multimodal ta’lim: Katta til modellari ta’limga vizual va audio ma’lumotlar kabi boshqa 

sensorli axborotlarni integratsiya qilish orqali oʻquv jarayonini yanada boyitadi. 

Masshtablash yechimlari: Kengaytirilgan LLM tizimlarini ishlab chiqish orqali ularni turli 

ta’lim muassasalarida – kichik maktablardan tortib yirik universitetlargacha – oson joriy etish 

imkoniyati yaratiladi. 

Hamkorlikda oʻrganishni yaxshilash: Talabalarning jamoaviy ta’lim jarayonlarini qoʻllab-

quvvatlash va ular oʻrtasida hamkorlikni rag’batlantirish orqali LLM imkoniyatlarini kengaytirish 

mumkin. 

 

Xulosa 

 

Xulosa qilib aytganda, katta til modellarining ta’lim sohasidagi oʻzgarishlarni amalga oshirish 

salohiyati shubhasiz. Ularning ta’siri haqida oʻylarkanmiz, bu texnologiyalarning joriy etilishi 

oʻqitish jarayonida inqilob qilish imkoniyatiga ega ekanligi ayon boʻladi. Talabalarning ishtirokini 

va tushunish darajasini oshirish uchun ushbu vositalarni ta’lim muhitida yanada chuqur oʻrganish va 

joriy etishni ragʻbatlantirish juda muhimdir. 

